Pergerakan Pemuda, Wanita BN

tegima watikah perjuangan ) (

KUALA LUMPUR 14 Nov. —
Datuk Seri Dr. Mahathir
Mohamad hari ini menyampai-
kan watikah perjuangan kepada
Pergerakan Pemuda dan Wanita
Barisan Nasional (BN) sebagai
senjata dan peniup semangat
untuk berkempen menjelang pi-
lihan raya umum ke-10 ini.
Watikah perjuangan itu dise-
rahkan secara simbolik kepada
Pengerusi Pemuda BN, Datuk
Hishammuddin Tun Hussein
dan Pengerusi Wanita BN, Da-
tuk Dr. Siti Zaharah Sulaiman.

Watikah itu disampaikan sem-
pena majlis penyampaian
amanat Pengerusi BN kepada
penggempur pilihan raya Pemu-
da dan Wanita BN di Pusat Daga-
ngan Dunia Putra (PWTC) di sini
hari ini.

Majlis itu diadakan bagi mem-
berikan taklimat terakhir kepa-

da jentera parti yang akan ber-
kempen di kawasan masing-
masing menjelang pilihan raya
umum 29 November ini.
Watikah itu berbunyi:

“Pemuda dan Wanita pewaris
nusa dan bangsa bertekadlah
membina sebuah negara aman,
makmur, stabil dan sejahtera
yvang mendapat keredaan Ilahi;

Pertahankan maruah bangsa
dan kedaulatan kemerdekaan
negara;

Semaikanlah budaya warga
bertunjangkan kebenaran dan
ilmu;

Pupuklah rasa kasih sayang
ke arah mengukuhkan perpadu-
an sejati;

Laksanakanlah tanggungija-
wab dengan amanah berlandas-
kan hikmah dan kebijaksanaan,
berpandukan perundangan,

bersendikan adat, bertiangkan
agama secara sopan dan tertib;

Berjuang dan terus berjuang,
iringan doa restu semoga men-
dapat lindungan dan petunjuk
Ilahi kembali dengan panji-panji
kejayaan.”

Sebelum itu, Dr. Mahathir
yang juga Pengerusi BN me-
nyampaikan ucapan yang cukup
bertenaga dan bersemangat ke-
pada kira-kira 15,000 penggem-
pur pilihan raya Pemuda dan
Wanita BN yang memenuhi De-
wan Tun Razak, PWTC.

Selesai menyampaikan ucap-
annya yang mengambil masa
lebih satu jam itu, Dr. Mahathir
kemudian membacakan watikah
perjuangan tersebut, yang di-
sambut dengan gema sorakan
‘Hidup BN’ dan ‘Hidup Mahathir’
diikuti nyanyian lagu Negaraku
dan lagu-lagu patriotik. ‘

